
دایك و باوكان لە بوونی توندوتیژی 
لە ناوەندەكانی خوێندن هۆشداری دەدەن

ئەگەرچی ماوەی چەند ساڵێكە بە بڕیاری وەزارەتی پەروەردە لێدان و بەكارهێنانی توندوتیژی لەناو 
قوتابخانەكان قەدەغەكراوە، كەچی بەشێك لە دایك و باوكان و پسپۆڕانی بواری پەروەردەیی ئاماژە بە بوونی 
توندوتیژی دەروونی و زارەكی و تەنانەت لێدان و ئازاری جەستەیی لە ناوەندەكانی خوێندن دەكەن، جەختیش 

لەوە دەكەنەوە كە لە هەندێك قوتابخانەدا تا ئێستاش لێدانی قوتابی لەلایەن مامۆستاوە بوونی هەیە و خوازیارن 
كاری بەپەلە بۆ نەهێشتنی ئەو حاڵەتانە بكرێت. بەشداربووانی ئەم راپۆرتەی گوڵان لەو بارەیەوە راو سەرنجی 

خۆیان دەخەنەڕوو. 

گوڵان: كۆمەڵایەتی

دامەزراوەیەكــی  قوتابخانــە  ئــەوەی  »ســەرەڕای 
پەروەردەییــە، پێــش ئــەوەی مەڵبەنــدی فێركــردن بێــت، 
قوتابخانەكانــدا،  زۆربــەی  لــە  ئەمــڕۆش  تــا  بــەڵام 
رەفتــاری  و  نادروســت  مامەڵەكردنــی  و  توندوتیــژی 
ناپەسەند، دژی منداڵان كاڵ نەبوونەتەوە، بەداخەوە زۆرن 
ئــەو مامۆســتایانەی خۆیــان تووشــی فشــاری دەروونــی 
و گرفتــی جیــاوازی ژیــان بوونەتــەوە، كەچــی داخــی 
ــێوەیەكی  ــە ش ــژن و و ب ــەكان هەڵدەرێ ــە قوتابیی ــان ب خۆی
نامرۆڤانــە مامەڵــە لەگــەڵ قوتابییەكانیــان دەكــەن، لێیــان 
ــوو. وەك خــۆی  ــەوە قســەی ســەیوان عــادل ب دەدەن.« ئ
باســی كــرد ســێ منداڵــی قوتابیــن لــە قۆناغــی بنەڕەتــی 
و تــا ئێســتا چەنــد جارێــك لــە قوتابخانــەدا مامۆســتاكان 
زۆر بــە تونــدی لەگــەڵ منداڵانــی مامەڵەیــان كــردووە. 
بۆیــان  جارێــك منداڵەكانــم  دەڵێــت: »چەنــد  هــاوكات 
قســەی  مامۆســتاكانیان  لەلایــەن  كــە  گێڕاومەتــەوە 
ناشــیرین و نەشــیاویان پــێ وتــراوە، تەنانــەت ئازاریــان 
داون و تفیــان لــێ دەكــەن، گــوێ و قژیــان رادەكێشــن. 

چەندیــن قوتابــی بــە هــۆی مامۆســتایانی دڵــڕەق و 
توندوتیــژ و ناشــارەزا لــە بــواری پــەروەردەدا، لــە خوێنــدن 
بێــزار بــوون و وازیــان لــە قوتابخانــە هێنــاوە.« گوتیشــی: 
ناشــیرینانە هەمــوو مامۆســتایان  هەڵســوكەوتە  »ئــەم 
بــواری  لێهاتــووی  و  شــارەزا  مامۆســتای  ناگرنــەوە، 
پــەروەردەی دروســتی منداڵانمــان زۆرن، كــە شــایەنی 
رێــز و شــانازین و دەبێــت تەقدیــر بكرێــن و ســوپاس و 

پێزانینیشــمان بــۆ ماندووبوونیــان هەبێــت.« 
قوتابخانــەی  لــە  مامۆســتایە  محەمــەد  لوقمــان 
هەمــان  بــە  ســەبارت  و  تێكــەڵاو  بنەڕەتــی  ماكۆكــی 
پــرس رایوایــە: »لــە هەمــوو كۆمەڵگەیــەك توندوتیژیــی 
دەروونــی هەیــە، بــەڵام رێژەكــە لــە كۆمەڵگەیــەك بــۆ 
ناوەندەكانــی  لــە  جیــاوازە،  دیكــە  كۆمەڵگەیەكــی 
خوێنــدن و قوتابخانەكانــی كوردســتانیش تاكــو ئێســتا 
نەتوانــدراوە دیــاردەی توندوتیــژی بەرامبــەر بــە قوتابــی 
زۆر  بــۆ  دەگەڕێتــەوە  ئەمــەش  دیــارە  بكرێــت،  بنبــڕ 
هــۆكار، وەك ژینگــەی دەوروبــەری قوتابــی هــەر لــە 

 لە ناوەندەكانی خوێندن و 
قوتابخانەكانی كوردستانیش 
تاكو ئێستا نەتواندراوە دیاردەی 
توندوتیژی بەرامبەر قوتابی بنبڕ 
بكرێت

هەندێك جار قوتابی، یان 
دایك و باوكی بەهەڵە لە 
بابەتی لێپرسینەوە، یان بوونی 
تێبینی لە سەر قوتابی یان 
سەرزەنشت كردنی تێدەگات و 
ئەوە بە توندوتیژی و جۆرێك 
سووكایەتیپێكردن دەزانێت

پێویستە مامۆستایان و 
پەروەردەكاران زیاتر رابهێندرێن 
لەسەر چۆنیەتی هەڵسوكەوتكردن 
لەگەڵ قوتابیانی هەراسانكەر و 
دەروون هەڵچوو، بۆ ئەوەی بەدوای 
هۆكارەكاندا بگەڕێن و چارەسەری 
گونجاویان بۆ بدۆزنەوە و لە هەر 
كارێكی توندوتیژ و هەراسانكەر 
رێگری بكەن

خێــزان و گــەڕەك و تــا دەگاتــە قوتابخانــە و مامۆســتا و 
ــەر ئــەوەی زۆرێــك  ــە لەب سیســتەمی خوێنــدن، بــۆ نموون
چاودێــری  و  ئامــۆژگاری  ماڵــەوە  لــە  قوتابیــان  لــە 
بــاوك،  و  دایــك  ســۆزی  لــە  بێبەشــن  یــان  ناكرێــن، 
ئینجــا بەهــۆی تێكچوونــی شــیرازەی خێــزان بێــت، یــان 
كاریگەریــی تەكنۆلۆژیــا وەك بەكارهێنانــی ئامێرەكانــی 
یــان  ترســناك،  فیلمــی  ســەیركردنی  و  فــۆن  ســمارت 
قەیرانــی دارایــی كــە هۆكارێكــن بــۆ ئــەوەی منــداڵ 
تاكێكــی هەراســانی لــێ دەربچێــت، ئەوانــە كاریگەریــی 
لــە ســەر خــۆی منداڵەكــە و دەوروبــەری  نێگەتیڤــی 
هەیــە، ئینجــا ئــەم كاریگەرییــە لــە ماڵــەوە، یــان كــۆڵان، 
توندوتیژیــی  وەك  رەنگدەداتــەوە،  قوتابخانــە  لــە  یــان 
نێــوان قوتابــی و  لــە  یــان  نێــوان قوتابــی و قوتابــی، 
مامۆســتا، هەندێــك جاریــش مامۆســتا دەبێتــە هــۆی 
دروســتبوونی توندوتیــژی لــە گــەڵ قوتابــی لەنــاو پــۆڵ، 
یــان قوتابخانــە، ئەمــەش بەهــۆی ئــەوەی هەندێــك جــار 
هەڵــە تێگەیشــتنێك لەنێــوان قوتابــی و مامۆســتا بوونــی 
دەبێــت، یــان بەهــۆی بوونــی سترێســێكی زۆر لەســەر 
مامۆســتا بەهــۆی قەیرانەكانــی دارایــی و كۆمەڵایەتــی 
بــۆ  گونجــاو  رێســای  و  یاســا  نەبوونــی  هەروەهــا  و 
ئــەوەی رێگــری بكرێــت لــە روودانــی توندوتیــژی لــە 
نێــو نێوەندەكانــی خوێنــدن و قوتابخانــەكان هەمــوو ئەوانــە 
كاریگەرییــان لەســەر ئەنجامدانــی توندوتیــژی هەیــە«. 
ئــەو مامۆســتایە جەخــت لــەوەش دەكاتــەوە كــە »هەندێــك 
ــە بابەتــی  ــە ل ــك و باوكــی بەهەڵ ــان دای ــی، ی جــار قوتاب
لێپرســینەوە، یــان بوونــی تێبینــی لەســەر قوتابــی یــان 
ــە توندوتیــژی و  ــەوە ب ــدەگات و ئ سەرزەنشــت كردنــی تێ
ــەش  ــان ئەم ــت، بێگوم ــووكایەتیپێكردن دەزانێ ــك س جۆرێ
دەگەڕێتــەوە بــۆ ئاســتی رۆشــنبیری و تێگەیشــتنیان، 
زیاتــر  پــەروەردەكاران  و  مامۆســتایان  پێویســتە  بــەڵام 
رابهێندرێــن لەســەر چۆنیەتــی هەڵســوكەوتكردن لەگــەڵ 
ــەوەی  ــۆ ئ ــی هەراســانكەر و دەروون هەڵچــوو، ب قوتابیان
بــەدوای هۆكارەكانــدا بگەڕێــن و چارەســەری گونجاویــان 
بــۆ بدۆزنــەوە و لــە هــەر كارێكی توندوتیژ و هەراســانكەر 

رێگــری بكــەن.« 
ــە، خاوەنــی بڕوانامــەی دبلۆمــە  هــودا ســابیر زەنگەن
ئــەوە  بــۆ  هێمــا  ســەرەتا  و  جێنــدەری  یەكســانیی  لــە 
پــەروەردە  وەزارەتــی  بڕیــاری  دوای  »لــە  كــە  دەكات 
لــە بــارەی قەدەغەكردنــی لێــدان لەنــاو قوتابخانــەكان، 
جــۆری توندوتیژییــەكان جــۆری دیكــەی وەرگرتــووە، 
قوتابخانــەكان  زۆربــەی  لــە  ئێســتا  ئــەوەی  واتــە 
زۆر  كــە  دەروونییــە  توندوتیژیــی  دەكرێــت،  پەیــڕەو 
مەترســیدارترە لــە توندوتیژیــی جەســتەیی، توندوتیــژی 
دەروونــی، كاریگــەری راســتەوخۆی لەســەر كەســایەتی 
دەبێــت،  قوتابــی  خوێندنــی  ئاســتی  و  رەفتــار  و 
گــەورەی  زۆر  كارەســاتی  هەندێجــار  كــە  بەجۆرێــك 

ــەوە.«  ــاو قوتابخانەكانــی كچــان و كــوڕان لێكەوتۆت لەن
پــەروەردە  وەزارەتــی  ئــەوەی  »لەگــەڵ  گوتیشــی: 
رێوشــوێنی تونــدی دانــاوە بــۆ هــەر كەســێك توندوتیــژی 
ــە بەڵگــەوە  ــەڵام ب ــت، ب ــان بەكاربهێنێ ــەر قوتابی لەبەرامب
ــدا هێشــتا لێــدان هــەر  لــە بەشــێكی زۆری قوتابخانەكان
بــووە.  مــاوە، توندوتیژییــە دەروونییەكــەش زۆر زیاتــر 
مەعنەوییــە  دەروونــی  توندوتیژیــی  ئــەوەی  بەهــۆی 
لــە  بــەردەوام  بۆیــە  ناكــرێ،  جەســتە  بــە  زۆرجــار  و 
زیادبوونــە، هەڵبەتــە كاردانــەوەی توندوتیژییــەكان لەســەر 
ــە  ــەڵام هەردووكیــان ب قوتابیــی كــوڕ و كــچ جیــاوازە، ب
یەكســانی دەرەنجامــی خــراپ لەســەر ئاســتی خوێنــدن و 

دەكات.« دروســت  رەفتاریــان  و  كەســایەتی 
سەمیر هەمزە، رۆژنامەنووس و مامۆستای قۆناغی 
بنەڕەتییــە و ئەویــش یەكێكــە لــەو هــەزاران هاووڵاتییــەی 
كــە نیگەرانــن لــە بوونــی توندوتیــژی لــە ناوەنــدەكان 
خوێنــدن و هــەر لــەو بارەیــەوە دەڵێــت: »بەداخــەوە ئــەوەی 
دایــك و باوكــی قوتابیــان باســی دەكــەن، لــە بەشــیك لــە 
قوتابخانــەكان بوونــی هەیــە. بەتایبەتی ئازاری دەروونی 
جێــگای ئــازاری جەســتەیی گرتۆتــەوە و بەشــێك لــە 
بەڕێوەبــەر و یاریــدەدەر و مامۆســتایان، جارجــارە پەنــا 
بــۆ لێدانــی راســتەوخۆش دەبــەن، كــە ئەمــە دوورە لــە 
ــتا و  ــرێ مامۆس ــی و ناك ــوو ئاكاریكــی پەروەردەی هەم
ــازاری  ــۆ ئ ــا ب ــك پەن ــچ جۆرێ ــەروەردە بەهی ــی پ كادیران
جەســتەیی و دەروونیــی قوتابیــان ببــەن؛ چونكــە ئــەو 
دیــاردە ناشارســتانی و ناپەروەردەییــە و لەگــەڵ ســیمای 
ناوەندەكانــی پــەروەردە یــەك ناگریتــەوە.« گوتیشــی: 
و  دەروونــی  توێــژەری  كەمبوونــی  یــان  »نەبــوون، 
خوێنــدن  ناوەندەكانــی  لــە  بەشــێك  لــە  كۆمەڵایەتــی 
ــەكان  ــە قوتابخان ــی ل ــی توندوتیژی وایكــردووە حاڵەتەكان
روو بــدات. بــەڵام لــە هەمــوو حاڵەتێكــدا پێویســتە لەســەر 
مامۆســتایان پەنــا بــۆ ئــازاری جەســتەیی و دەروونیــی 
قوتابیــان نەبــەن و رێــكاری تایبەتــی و ســەردەمییانە و 
پەروەردەیــی بگرنەبــەر بــۆ ئــەو قوتابیانــەی وەكــو لادەر 

ــن. ــەكان دەستنیشــان دەكری ــە رێنمایی ل
ئەویــش  ئەحمــەد،  عیمــاد  كۆمەڵایەتــی  توێــژەری 
شــێوەیەكی  بــە  مامۆســتایان  لــە  »هەندێــك  رایوایــە 
هەڵســوكەوت  قوتابیــان  لەگــەڵ  توندوتیــژ  و  نەشــیاو 
دەكــەن، بەمــەش زۆر جــار كارەســاتی نەخــوازراو روو 
توندوتیژیــی  »زۆرجــار  دەڵێــت:  هــاوكات  دەدات«. 
دەروونــی و جەســتەیی و بگــرە توندوتیژیــی سێكســیش 
ئەنجــام دەدرێــت بەرامبــەر بــە قوتابــی لــە قۆناغــی 
بنەڕەتــی و ئامادەییــەكان، ئەمــەش وا دەكات بیــر لــە 
ــن  ــان زۆر جــار ناتوان ــەوە، ی ــدن بكەن ــە خوێن ــان ل وازهێن
و  خێزانەكانیــان  لای  لــە  بكــەن  كێشــەكانیان  باســی 
رێگەچارەیەكــی گونجــاو نادۆزنــەوە، بۆیــە زۆر حاڵــەت 
هەبــووە، پەنایــان بــۆ خۆكوشــتن بــردووە، چەندیــن حاڵــەت 

لەگەڵ ئەوەی وەزارەتی پەروەردە 
رێوشوێنی توندی داناوە بۆ هەر 
كەسێك توندوتیژی لەبەرامبەر 
قوتابیان بەكاربهێنێت، بەڵام 
بە بەڵگەوە لە بەشێكی زۆری 

قوتابخانەكاندا هێشتا لێدان هەر 
ماوە، توندوتیژییە دەروونییەكەش 

زۆر زیاتر بووە

ناكرێ مامۆستا و كادیرانی 
پەروەردە بەهیچ جۆرێك 

پەنا بۆ ئازاری جەستەیی و 
دەروونیی قوتابیان ببەن؛ 

چونكە ئەو دیاردە ناشارستانی و 
ناپەروەردەییە و لەگەڵ سیمای 

ناوەندەكانی پەروەردە یەك 
ناگریتەوە

نەبوون، یان كەمبوونی توێژەری 
دەروونی و كۆمەڵایەتی لە بەشێك 
لە ناوەندەكانی خوێندن وایكردووە 

حاڵەتەكانی توندوتیژیی لە 
قوتابخانەكان روو بدات

ــۆ  ــای ب ــەكان دەرنەچــووە، پەن ــە وان ــدكار ل ــووە خوێن هەب
كۆتاییهێنــان بــە ژیانــی بــردووە. ئەوانــەی دەربازیــان 
بــووە لــەو هەوڵــە و لــە نەخۆشــخانەكان خەوێنــدراون، 
پرســیاریان لــێ دەكەیــن، زۆریــان گلەیــی لــە مامۆســتا 
و كەســوكاریان دەكــەن و دەڵێــن لــە ترســی ئــەوان ئــەو 
ــی  ــوو جۆرەكان ــەوەی هەم ــۆ ئ ــە ب ــردووە، بۆی ــان ك كارەی
ــت،  ــەردەوام نەبێ ــدن ب ــی خوێن ــە ناوەندەكان ــژی ل توندوتی
بــۆ  تایبــەت  خولــی  پــەروەردە  وەزارەتــی  پێویســتە 
بكاتــەوە  قوتابخانــەكان  بەڕێوەبەرانــی  و  ماموســتایان 
و راهێنایــان پــێ بكرێــت، بــۆ ئــەوەی بــە شــێوازێكی 
شــیاو و شایســتە هەڵســوكەوت لەگــەڵ قوتابــی بكــەن و 

كێشــەكانیان چارەســەر بكــەن.«
ئــەو توێــژەرە كۆمەڵایەتییــە جەختــی لــەوەش كــردەوە 
خوێنــدن  ناوەندەكانــی  لــە  كــە  كەســانەی  »ئــەو  كــە 
دامــەزراون،  دەروونــی  و  توێــژەری كۆمەڵایەتــی  وەك 
ئەگــەر كەمتەرخەمــی نەكــەن، دەتوانــن كاتێــك كێشــەیەك 
رووبــەڕووی قوتابــی دەبێتــەوە، چارەســەری بۆ بدۆزنەوە، 
بۆیــە پێویســتە زیاتــر گرنكــی بــە توێــژەرەكان بدرێــت 
بــۆ بكرێتــەوە و ئەوانیــش كاری  و خولــی تایبەتیــان 

جددیتــر بكــەن.«
دەســتەی  گوتەبێــژی  گۆمەشــینی  محەمــەد 
بــە هەمــان  ســەبارەت  مــرۆڤ،  ســەربەخۆیی مافــی 
پــرس دەڵێــت: »وێــڕای ئــەوەی لێــدان لــە قوتابخانــەكان 
قەدەغــە كــراوە، بــەڵام وەكــو تێبینــی كــراوە، لــە هەنــدێ 
قوتابخانــە لێــدان بوونــی هەیــە، لــە رابــردوودا بــە دار لــە 
ــەڵام ئێســتا شــێوازی  ــرا، ب ــە دەك ــی دەدرا و فەلاق قوتاب
لێدانەكــە گــۆڕاوە بــۆ لێــدان بــە دەســت و راكێشــانی 
لــە  لەلایــەن مامۆســتاكانیان، جگــە  گوێــی قوتابــی 
قوتابیــان،  دژی  ناشــیرین  دەســتەواژەی  بەكارهێنانــی 
ــە  ــدرێ، ئەگەرچــی حاڵەت ــەوێ دەبین ــرەو ل بەداخــەوە لێ

و نەبۆتــە دیــاردە، بــەڵام پێویســتە وەزارەتــی پــەروەردە 
بــكات.«  حاڵەتــە  ئــەو  لەگــەڵ  مامەڵــە  وردتــر 
گوتیشــی: »ئێمــە وەكــو دەســتەی ســەربەخۆی مافــی 
مــرۆڤ لــە پێنــاو پەروەردەكردنــی نەوەیەكــی تەندروســت 
زووە  هەرچــی  دەزانیــن  پێویســتی  بــە  دواڕۆژ،  بــۆ 
ــە  ــەو حاڵەت ــەری ئ ــەروەردە چارەس ــواری پ ــانی ب بەرپرس
ــە  ــاوكات پێویســتە مامۆســتایان ب ــوازراوە بكــەن، ه نەخ
شــێوازێكی وا مامەڵــە لەگــەڵ قوتابیــان بكــەن، كــە هــەم 
بابەتــی دادپــەروەری لەمامەڵكــردن و هــەم دووركەوتنــەوە 
لــە توندوتیــژی بــە هەمــوو شــێوازەكانیەوە رەچــاو بكــەن، 
ــە  ــەت ك ــكاری تایب ــدێ رێ ــۆ هەن ــردن ب ــە پەناب جگــە ل
پەیوەســتە بــە كۆنتڕۆڵكــردن و پەروەردەكــردن، كــە لــە 
رووی پــەروەردەی زانســتییەوە رێگەپێــدراوە و ئاســاییە، 
بۆیــە ناكــرێ بــە هیــچ شــێوەیەك پەنــا بــۆ لێــدان و 
ــت، چونكــە  ــی ببردرێ ــی جەســتەیی و دەروون توندوتیژی
كاریگــەری نەرێنــی لــە رووی دەروونــی و كۆمەڵایەتــی 

لەســەر قوتابــی دروســت دەكات.« 
لــە كۆتایــی ئــەم راپۆرتــەدا پێویســتە ئامــاژە بــەوە 
بكرێــت كــە رێكخــراوی یوینســێف بــە هــاوكاری لەگــەڵ 
ــراق و هەرێمــی كوردســتان رووپێویەكــی  حكومەتــی عێ
مەیدانییان ئەنجامداوە و لە رووپێوەكەدا 20 هەزارو520 
خێــزان تێیــدا بەشــدارییان كــردووە، رێكخــراوی یوینســێف 
رایدەگەیەنێــت 80%ی منداڵانــی عێــراق لــە قوتابخانــە، 
و  دەبنــەوە  توندوتیــژی  رووبــەڕوی  ماڵــەوە  لــە  یــان 
هێشــتاش كاریگەری شــەڕی داعش بە ســەر منداڵانی 
عێــراق و بەتایبــەت ناوچەكانــی شــەڕەوە مــاوە، هەروەهــا 
ئاشــكرای دەكات، كــە ژینگــەی پــەروەردە لــەو وڵاتــەدا 
و بەتایبــەت لــە قوتابخانــەكان بــاش نییــە و یــەك لەســەر 
ــان  ــە دەوامێكی ــر ل ــراق زیات ــی عێ چــواری قوتابخانەكان

تێــدا دەكرێــت.

هۆكارەكانی دزیكردنی منداڵ و 
رێكارەكانی چارەسەری 

دزیكردن یەكێك لە تاوانەكان و دیاردە نەشیاوەكانی ناو هەر كۆمەڵگەیەكە و 
تێوەگلان بەو تاوانە و ئەنجامدانی لەلایەن هەر كەسێكەوە بێت، سزای یاسایی بۆ 
دیاری كراوە. بەڵام زۆر جار منداڵانیش تووشی ئەو حاڵەتە ناحەزە دەبن و دواتر 
خووی پێ دەگرن، ماڵە باوانیش كە حاڵەتەكە دەبینن، لە بری ئەوەی بە هێمنی 

هەوڵی تێگەیاندنی منداڵەكە بدەن و كارەكەی لەبەر چاو ناحەز و ناشیرین بكەن، 
بە توندی سزای دەدەن، ئەوەش سەرەنجامێكی باشی نابێت و وادەكات، منداڵەكە 
دوای ساڕێژبوونی ئازارە جەستەییەكەی )تەنانەت وەك تۆڵەكردنەوەیەك( زیاتر 
لە جاران هەوڵی دزیكردن بدات. بەشدار بووانی ئەم راپۆرتەی گوڵان هۆكارەكانی 

دزیكردنی منداڵ و رێكارەكانی چارەسەری دەخەنەروو، هەتا دایك و باوكان باشتر 
بتوانن رووبەڕووی حاڵەتی وا ببنەوە و بەئاسانی چارەسەری بكەن. 

گوڵان: كۆمەڵایەتی

ــاڵە، كەچـــی  ــج سـ ــا پێنـ ــم تەمەنـــی تەنـ »منداڵێكـ
ــوو.  ــردن گرتبـ ــە دزیكـ ــووی بـ ــۆ ماوەیەكـــی زۆر خـ بـ
ـــۆڵان و  ـــو ك ـــردە نێ ـــەوەی دەســـتی دەیگەیشـــتێ، دەیب ئ
ـــی دیكـــە  ـــەدا منداڵان ـــو كۆڵانەك ـــەر نێ ـــش ه زۆر جاری
لێیـــان دەدزی، تەنانـــەت چەنـــد جـــار پـــارەی ماڵـــەوەی 
بـــردو هـــەر بۆمـــان نـــەدۆزراوە.« ئـــەوە قســـەی ئامینـــە 
كەریـــم بـــوو. ئـــەو خاتوونـــە وەك خـــۆی باســـی كـــرد، 
ــەن  ــوڕە تەمـ ــەو كـ ــا ئـ ــە و تەنیـ ــوار منداڵـ ــی چـ دایكـ
پێنـــج ســـاڵانەی تووشـــی ئـــەو حاڵەتـــە بـــووە و ســـێ 
ــەن  ــە تەمـ ــوڕەی بـ ــەو كـ ــە لـ منداڵەكـــەی دیكـــەی كـ
گەورەتـــرن، هیـــچ كێشـــەیەكیان نەبـــووە. ئـــەو دایكـــە، 
ـــە تووشـــی كێشـــەی  ـــەدان دایكـــەی ك ـــەو س ـــە ل یەكێك
وا بـــوون، بـــەڵام بـــە رێكارێكـــی ژیرانـــە بەســـەریدا 
زاڵ بـــوون. ئـــەو بـــە دڵخۆشـــییەوە باســـی چۆنیەتـــی 
ـــت: »هەمیشـــە  چارەســـەری كێشـــەكەی دەكات و دەڵێ
شـــەرمم دەكـــرد باســـی دزیكردنـــی منداڵەكـــەم بكـــەم، 
تەنانـــەت زۆر جـــار نەمدەهێشـــت باوكـــی بزانێـــت، هـــەر 
ئـــەوەش وایكـــرد، حاڵەتەكـــە خرابتـــر بـــوو، تەنانـــەت 
خـــواردن و كێـــك و شـــوكولاتەی لـــە ماڵـــەوە دەدزی. بـــە 
ــان  ــردەوە. جارێكیـ ــەلاجەی دەكـ ــەی سـ ــەوە دەرگـ دزییـ
لـــە باخچـــەی ســـاوایان چەنـــد گەمـــەی لـــە جانتـــای 
نابـــوو، هێنابوویـــەوە بـــۆ ماڵـــەوە، كـــە پێـــم زانـــی، 
بردمـــەوە بـــۆ مامۆســـتاكانی و باســـی كێشەكەشـــم 
بـــە  زۆر  هەڵناگـــرێ  خـــوا  ئەوانیـــش  كـــردن،  بـــۆ 
ـــان  ـــان دامـــەوەو وتی ـــان گـــرت و دڵی ســـینگفراوانی وەری
توێژەریـــان  نەبێـــت.  خەمـــت  ئاســـانەو  چارەســـەری 
هەبـــوو، پێكـــەوە زیاتـــر قســـەمان كـــردو بـــۆ ماوەیـــەك 
رێنمایـــی منـــی كـــردو زیاتـــر چاودێـــری كوڕەكەمـــی 
كـــرد.« ســـەبارەت بـــە چۆنیەتـــی چارەســـەری كێشـــەی 
پلانێكـــی  »مامۆســـتاكەی  دەڵێـــت:  منداڵەكەشـــی 
دانـــا و داوای لـــە مـــن كـــرد پێكـــەوە كاری لـــە ســـەر 
بكەیـــن. وتـــی: دەبێـــت كارێـــك بكەیـــن، هەســـت بـــەوە 
بـــكات كـــە ئێمـــە متمانـــەی پـــێ دەكەیـــن، هەروەهـــا 
دەبێـــت هەســـت بـــە بەرپرســـیاریەتی بـــكات و ئێمـــەش 
یارمەتـــی بدەیـــن. هـــەر واش بـــوو، چونكـــە لێدانـــەكان و 
ـــی  ـــوو. بەپێ ـــان نەب ـــچ كاریگەریی ـــەوە هی ـــزاكانی ماڵ س
لـــە  ســـەلاجەم  دەرگـــەی  رێنماییەكانـــی مامۆســـتا 
ماڵـــەوە كلیـــل دا و یەكێـــك لـــە كلیلەكانـــم بـــە كوڕەكـــەم 
ـــی  ـــە كلیلەكان ـــك ل ـــاوایانیش یەكێ ـــە باخچـــەی س دا، ل
كەوەنتـــەری گەمەكانیـــان پـــێ دابـــوو، وای لێهاتبـــوو 
خـــۆی لـــە كۆتایـــی وانـــەكان هەمـــوو گەمەكانـــی 
كـــۆ دەكـــردەوە و لـــە شـــوێنی خـــۆی دایدەنـــا. ئەوانـــە 
مامۆســـتاكەیمان  دیكـــەی  رێنماییەكـــی  چەنـــد  و 
ـــداڵان  ـــرد، ئێســـتا خـــۆی ئامـــۆژگاری من جێبەجـــێ ك
دەكات و پێیـــان دەڵێـــت ئـــەوە كارێكـــی زۆر خراپـــە، 

هەتـــا مـــاوم مەمنوونـــی مامۆســـتا نیـــان دەبـــم، كـــە 
توێژەرێكـــی نموونەییـــە و زۆر دڵســـۆزانەوە كێشـــەكەی 

بـــۆ چارەســـەر كردیـــن.«
لـــە  كۆمەڵایەتییـــە  توێـــژەری  لەشـــكری  ئـــالان 
قۆتابخانـــەی بەهـــاری بنەڕەتیـــی كچـــان لـــە گەڕەكـــی 
موفتـــی و ســـەرەتا باســـی ئـــەوە دەكات كـــە دزیكردنـــی 
منـــداڵ حاڵەتێكـــە لـــە هەمـــوو كۆمەڵگەیەكـــدا بوونـــی 
یـــان  ژینگـــە،  بـــە  تەنیـــا  نییـــە  تایبـــەت  و  هەیـــە 
كۆمەڵگەیەكـــەوە، تەنانـــەت لـــە رووی چینایەتیشـــەوە، 
لـــە خێزانـــی هـــەژار و خـــاوەن ســـامانیش ئـــەو حاڵەتانـــە 
ـــە قوتابخانەیـــەك  روو دەدەن، هـــاوكات دەڵێـــت: »مـــن ل
تـــا راددەیـــەك  لـــە گەڕەكێكـــی  كـــە  دەوام دەكـــەم، 
دەوڵەمەندنشـــینی هەولێـــرن، بـــەڵام چەندیـــن حاڵەتـــی 
قەڵەمدزینـــی منداڵمـــان هەبـــووە. واتـــە ئـــەوە پەیوەنـــدی 
بـــە هـــەژاری و نەبوونـــی نییـــە. بەڵكـــو ژینگـــە و 
پـــەروەردە و جـــۆری مامەڵـــەی خێـــزان و قوتابخانـــە 
ئـــەو كێشـــەیە كاریگەریـــی راســـتەوخۆیان  لەگـــەڵ 
ـــی  ـــی، بەكارهێنان ـــەروەردەی خێزان ـــی پ ـــە، بەتایبەت هەی
توندوتیـــژی، ئیهمالكردنـــی منـــداڵ و حیســـاب نەكـــردن 
بـــۆ خواســـت و حەزەكانـــی، بـــۆ نموونـــە زۆر جـــار منـــداڵ 
بـــە دڵـــی خـــۆی شـــتومەكی بـــۆ ناكڕدرێـــت، حیســـابی 
بـــۆ ناكرێـــت، كاتێـــك لـــە كڕینـــی شـــتەكانیدا حـــەزی 
خـــۆی لـــە بەرچـــاو ناگـــرن، بـــەردەوام چـــاوی لـــە شـــتی 
ـــۆ  ـــت ب ـــەوەش وادەكات، دەس ـــت. ئ ـــە دەبێ ـــی دیك منداڵ
ـــكات. بەداخـــەوە زۆر  ـــژ ب موڵكـــی خەڵكـــی دیكـــە درێ
ـــاوان )بـــە دایـــك و بـــاوك و براگـــەورە و داپیـــر و  جـــار ب
باپیـــر و تەنانـــەت مـــام و خاڵیشـــەوە( لـــە بـــری ئـــەوەی 
لـــە  منداڵەكـــە  تێگەیاندنـــی  هەوڵـــی  هێمنـــی  بـــە 
خراپییەكانـــی دزیكـــردن بـــدەن و كارەكـــەی لەبـــەر چـــاو 
ناحـــەز و ناشـــیرین بكـــەن، بـــە تونـــدی ســـزای دەدەن، 
نابێـــت و وادەكات،  ئـــەوەش ســـەرەنجامێكی باشـــی 
منداڵەكـــە دوای ســـارێژبوونی ئـــازارە جەســـتەییەكەی 
)تەنانـــەت وەك تۆڵەكردنەوەیـــەك( زیاتـــر لـــە جـــاران 

هەوڵـــی دزیكـــردن بـــدات.«
ـــەوە دەكاتـــەوە  ئـــەو توێـــژەرە كۆمەڵایەتییـــە جەخـــت ل
ـــان  ـــەو خـــووی منداڵـــی خۆی كـــە »زۆر جـــار دایـــكان ئ
دەشـــارنەوە و لـــە بـــری ئـــەوەی پەنـــا بـــۆ رێنماییەكانـــی 
ـــان  توێژەرانـــی كۆمەڵایەتـــی و دەرووننـــاس ببـــەن، خۆی
كاری خۆســـەرانە دەكـــەن و ئـــەوەش زۆر جـــار ئەنجامـــی 
پێچەوانـــەی هەیـــە. بۆیـــە داواكارم دایـــكان شـــەرم لـــەو 
حاڵەتـــەی منداڵـــی خۆیـــان نەكـــەن و بـــە ئاســـایی 
وەریبگـــرن و لەگـــەڵ كەســـانی شـــارەزا و پســـپۆڕ 
باســـی بكـــەن، بـــۆ ئـــەوەی بـــە ئاســـانترین شـــێواز 
كەســـایەتیی  و  بدۆزنـــەوە  چارەســـەری  رێگەكانـــی 

منداڵـــی خۆیـــان خەوشـــدار نەكـــەن.«

كوڕەكەم ئەوەی دەستی دەیگەشتێ، 
دەیبردە نێو كۆڵان و زۆر جاریش 

هەر نێو كۆڵانەكەدا منداڵانی دیكە 
لێیان دەدزی، تەنانەت چەند جار 
پارەی ماڵەوەی بردو هەر بۆمان 

نەدۆزراوە

هەمیشە شەرمم دەكرد باسی 
دزیكردنی منداڵەكەم بكەم، 

تەنانەت زۆر جار نەمدەهێشت 
باوكی بزانێت، هەر ئەوەش 

وایكرد، حاڵەتەكە خرابتر بوو

لێدانەكان و سزاكانی ماڵەوە هیچ 
كاریگەرییان نەبوو، منداڵەم لە 

دزیكردن بەردەوام بوو، ناچار 
پەنام بۆ مامۆستاكانی برد و بە 

رێنمایی توێژەرەكەیان بە ئاسانی 
چارسەرمان كرد

دایك و باوكان لە بری ئەوەی 
بە هێمنی هەوڵی تێگەیاندنی 

منداڵەكە لە خراپییەكانی 
دزیكردن بدەن و كارەكەی لەبەر 

چاو ناحەز و ناشیرین بكەن، 
بە توندی سزای دەدەن، ئەوەش 

سەرەنجامێكی باشی نابێت

لـــە لێكۆڵینـــەوەی )ۆناڵـــد 1997( بـــۆ بەهێزكردنـــی 
تـــاك، ئـــەم رەگەزانـــە لەخـــۆ دەگرێـــت: رێزگرتـــن لـــە خـــود، 

تونـــای بڕیـــاردان، كۆنتڕۆڵـــی ژیـــان.
1-رێزگرتـــن لـــە خـــود، ئاماژەیـــە بـــە حوكمـــی تـــاك 
ــەنگاندنی  ــەی خودهەڵسـ ــی پرۆسـ ــۆی دەرئەنجامـ ـــۆ خـ ب
لەســـەر بنەمـــای لێهاتوویـــی و ئـــەو تایبەتمەندییانـــەی 
كـــە بەرهەمـــی هێنـــاوە لـــە دەرئەنجامـــی رۆشـــنبیری بـــە 

ئەندازەیەكـــی دیاریكـــراو.
2-توانـــای بڕیـــاردان ئاماژەیـــە بـــۆ توانـــای خەڵـــك لـــە 
ـــان و  ـــردن بۆی ـــەكان و كارك ـــی ئامانجـــە تایبەتیی دیاریكردن

بڕیـــاردان لـــە رێگـــەی بیركردنـــەوەی رەخنەگرانـــە.
كاریگەریـــی  بـــۆ  ئاماژەیـــە  ژیـــان،  3-كۆنتڕۆڵـــی 
رەوشـــەكان، بـــەوەی كـــە ئایـــا تـــاك دەتوانێـــت رووداوی 
خـــوازراو بەرهـــەم بهێنێـــت، یـــان دووربكەویتـــەوە لـــە كۆمـــەڵ 

لـــە رێگـــەی كارەكانیـــاوە.
لـــە بەهێزكردنـــی كۆمـــەڵ لـــە روانگـــەی مۆدێلەكـــەی 
)رۆناڵـــد1997( تاكـــەكان پیـــادەی توانـــا و ســـەرچاوەكانیان 
بـــۆ  بەكۆمـــەڵ  هەوڵێكـــی  رێگـــەی  لـــە  دەكـــەن 
گەیشـــتن بـــە پێداویســـتییەكان. لـــە رێگـــەی ئـــەم جـــۆرە 
بـــۆ  بەهێـــز  پشـــتیوانیی  تاكـــەكان  بەشـــداریكردنەوە، 
ــان دەكـــەن  یەكتـــری دابیـــن دەكـــەن، قەیرانـــەكان دەستنیشـ
لـــە نـــاو كۆمەڵەكـــەداو دەســـتكەوتی زیاتریـــان دەبێـــت لـــە 
كاریگەریكـــردن و كۆنتڕۆڵكردنـــی لـــە كوالیتیـــی ژیـــان لـــە 
ــی  ــردووە بەهێزكردنـ ــاژەی پێكـ ــەدا.وەك ئامـ ــاو كۆمەڵەكـ نـ
بەكۆمـــەڵ ئـــەو تاكانـــە دەگرێتـــەوە كـــە پێكـــەوە كار دەكـــەن 
ــەوەی  ــر لـ ــەورەو زیاتـ ــی گـ ــتهێنانی كاریگەریـ ــۆ بەدەسـ بـ

ــن. ــا بـ ــە تەنیـ ــەر بـ ــن، ئەگـ ــتی دەهێنـ بەدەسـ
پەیوەندییەكـــی  كۆمـــەڵ  بەهێزكردنـــی  واقیعـــدا  لـــە 
تونـــدی هەیـــە بـــە ئاســـتی كەســـێتی، لەبـــەر ئـــەوەی بـــە 
بـــێ بەهێزكردنـــی ئاســـتی كەســـێتی، زۆر گرانـــە بـــۆ 

تاكێـــك  كـــە لـــە كۆمەڵـــدا چـــالاك بێـــت.
بەهێزكردنـــی كۆمەڵیـــش چەنـــد رەگەزێـــك دەگرێتـــەوە: 

ـــی  ـــە پڕۆگرامەكان ـــردن پێكـــەوە، بەشـــداریكردن ل وەك كارك
NGOs و وشـــیاریی كۆمـــەڵ.

ئـــەو  بـــۆ  ئاماژەیـــە  پێكـــەوە  كاركـــردن  1-چەمكـــی 
لەگـــەڵ  كاركـــردن  بـــە  دەدەن  گرنگـــی  كـــە  تاكانـــەی 
بـــۆ  جیاوازەكانـــدا،  زەمینـــە  لـــە  دیكـــە  كەســـانی 

زانیارییەكانیـــان. و  لێهاتوویـــی  هاوبەشـــیكردنی 
پڕۆگرامەكانـــی  لـــە  بەشـــداریكردن  2-چەمكـــی 
NGOs پەیوەســـتە بـــە بەشـــداریكردن لـــەو پڕۆگرامانـــەی 
باشـــتركردنی  بـــۆ   NGOs لەلایـــەن  رێكخـــراوە  كـــە 

نـــاو كۆمەڵەكـــە. رەوشـــەكانی 
3-وشـــیاریی كۆمـــەڵ ئاماژەیـــە بـــۆ وشـــیاریی ئافرەتـــان 
دەربـــارەی رۆڵ و پێگەیـــان لـــە نـــاو خێـــزان و كۆمـــەڵ و 

كۆمەڵگـــەدا. 
ــان  ــان ئەوەیـ ــژەران و زانایـ ــەوەكان، توێـ  بەپێـــی لێكۆڵینـ
دەتوانـــن   NGOs رێكخراوەكانـــی  كـــە  خســـتۆتەڕوو 
پرۆســـەی  بـــۆ  كارئاســـانیكردن  لـــە  هەبێـــت  رۆڵیـــان 
توانامەندســـازیی ئافرەتـــان. زۆرێـــك لـــە دەزگاكان وەك 
 NGOs و  ناخۆیـــی  و  حكوومییـــەكان  دامـــودەزگا 
 World Bank نێودەوڵەتییـــەكان و بانكـــی جیهانـــی
دەتوانـــن هاوكاریـــی ئافرەتـــان بكـــەن بـــۆ باشـــتركردنی ژیـــان 

توانامەندكردنیـــان. و 
 NGOs ـــە ســـاڵی 1994( وا پێناســـەی  )ئەگبـــولا ل
رێكخـــراوی  خۆبەخشـــن،  تایبەتـــن،  كـــە  كـــردووە  ی 
و  بێـــت  هەردەوڵەتێـــك  لـــە  ســـەربەخۆن  قازانجـــی  بـــێ 
دارایـــی و فەندیـــان لـــە رێگـــەی بەخشـــینی تاكـــەكان، 
ــەر  ــەپێنن بەسـ ــش دەسـ ــت، باجیـ ــەوە دەبێـ ــان كۆمپانیاكانـ یـ
ئەندامەكانیـــان و كۆمـــەك و هاوكارییـــان لـــە دەوڵەتـــەكان 
و ئاژانســـە نێودەوڵەتییەكانـــەوە دەبێـــت. بەتایبەتـــی كار 
ـــۆ  ـــەن، ب ـــراوەكان دەك ـــەژاران و پەراوێزخ ـــی ه ـــۆ بەهێزكردن ب
ئـــەوەی هانـــی خەڵـــك بـــدەن كـــە خۆیـــان بڕیـــار بـــدەن، ببنـــە 
ـــت  ـــدا بكرێ ـــان لەگەڵ ـــەوەی مامەڵەی ـــری ئ ـــە ب ـــك ل هۆكارێ

ــرە. ــان وەرگـ ــراو، یـ ــج گیـ ــی بەئامانـ وەك گرووپێكـ

رۆڵی رێكخراوە مەده‌نییەكان
 NGO لە بەهێزكردن و 

تواناسازیی ئافرەت
بە‌شی چوارە‌م 

ئامانجـــی ســـەركی لـــە NGOs بەهێزكردنـــی ژنانـــی 
بێتوانـــا و دۆزینـــەوەی توانـــا شـــاراوەكانیانە بـــۆ ئـــەوەی 
یارمەتییـــان بـــدات بـــۆ بەشـــداریكردن لـــە گەشـــەپێدانی 
كۆمەڵایەتـــی و ئابـــووری بـــۆ باشـــتركردنی پێگەیـــان لـــە 

نـــاو كۆمەڵگـــەدا.
 ژمارەیەكـــی زۆر پڕۆگـــرام و رێـــگا و رێـــكار هەیـــە بـــۆ 
ـــن  ـــە هـــۆی NGOs دەتوان گەشـــەپێدانی كۆمـــەڵ، كـــە ب
ــوارەوە  ــە خـ ــەن، وەك بنەماكانـــی نەهجـــی )لـ ــادەی بكـ پیـ
بـــۆ ســـەرەوە( بـــۆ نەهجـــی لەســـەرەوە بـــۆ خـــوارەوە، وە لـــە 
ــود  ــۆ هاوكاریـــی تەكنیكـــی و هاوكاریـــی خـ ــەوە بـ قەیرانـ
و نەهجـــی توانامەندســـازی. لەگـــەڵ ئەوەشـــدا )كۆنیـــر 
لـــە ســـاڵی 1986( پۆلینـــی گەشـــەپێدانی كۆمەڵایەتـــی 
ــرام و  ــای پڕۆگـ ــەر بنەمـ ــت، لەسـ ــێ ئاسـ ــۆ سـ ــردووە بـ كـ
ـــەرەوە و  ـــۆ س ـــوارەوە ب ـــە خ ـــوارەوە، ل ـــۆ خ ـــەروە ب ـــج: لەس نەه

هاوبەشـــیكردن.
خـــوارەوە  بـــۆ  لەســـەرەوە  پڕۆگرامـــی  نەهجیـــان  لـــە 
چالاكییـــە ســـەرەكییەكان لەلایـــەن دەوڵـــەت، یـــان دەســـەڵاتەوە 
ئەنجـــام دەدرێـــت. واتـــە لەلایـــەن دەوڵەتـــەوە بەڕێوەدەبرێـــت و 

ئەندامەكانـــی كۆمەڵەكـــە نادیـــارن.
لـــەم رێـــگاو نەهجـــەدا دەزگای گەشـــەپێدان دەســـتی 
هەوڵەكانـــی  كۆنتڕۆڵكردنـــی  لـــە  هەیـــە  بـــاڵای 
گەشـــەپێدانی كۆمەڵەكـــە لـــە كاتێكـــدا تاكـــەكان توانـــای 
ـــۆ گەشـــەپێدانی  ـــی كار ب ـــۆ ئەنجامدان ـــە ب ـــان نیی بڕیاردانی
ـــەت و دەزگا  ـــە پێویســـت دەكات دەوڵ ـــەو كات ـــەو ئ كۆمەڵەك
لـــە  بگرنەئەســـتۆ  گەشـــەپێدان  پرۆســـەی  پەیوەندیـــدار 
ماوەیەكـــی دیاریكـــراودا بـــۆ باشـــتركردنی وشـــیاری و 
ــتن  ــۆ پشتبەسـ ــە بـ ــە گرنگـ ــان كـ ــن و لێهاتووییەكانیـ زانیـ
بـــە خـــود. ئەمـــەش بنەمایەكـــی مەنتقییـــە و بەهانەیەكـــە 
ـــەن  ـــراوە لەلای ـــوارەوەی بەكارهێن ـــۆ خ ـــەروە ب ـــە س نەهجـــی ل

دوڵـــەت و دەزگا حكوومییـــەكان. 
ـــواری گەشـــەپێدان نەهجـــی  ـــە ب هەنـــدێ لـــە كاركـــەران ل
ـــەوەی  ـــۆ كەمكردن ـــۆ ســـەرەوەیان ناســـاندووە ب ـــە خـــوارەوە ب ل

باڵادەســـتیی نەهجـــی لـــە ســـەروە بـــۆ خـــوارەوە و زیادكردنـــی 
بەشـــداریپێكردنی كۆمەڵایەتـــی.

نەهـــج یـــان رێـــگای لـــە خـــوارەوە بـــۆ ســـەرەوە، جەخـــت 
لەســـەر بەشـــداریی كۆمەڵایەتـــی، بزووتنـــەوە جەماوەرییەكان 
ــانی  ــەش كارئاسـ ــەوە، ئەمـ ــی دەكاتـ ــی ناوخۆیـ و بڕیاردانـ
دەكات بـــۆ بەشـــداریكردنی گرووپـــە بەئامانجگیـــراوەكان 
كـــە  گەشـــەپێدان،  چالاكییەكانـــی  جێبەجێكردنـــی  لـــە 

ــداریكردن. ــپێدانی بەشـ ــۆی گەشـ ــە هـ ــام دەبێتـ دەرئەنجـ
كارا  و  پێناســـە  ســـەرەوە  بـــۆ  خـــوارەوە  لـــە  رێـــگای 
كـــراوە لـــە روانگـــەی كۆمەڵێـــك لـــە ئاماژەپێـــدەر وەك: 
وشـــیاری.  بنیادنانـــی  بـــۆ   NGOsهەوڵەكانـــی  -1
ـــی  ـــدا. 3-هەوڵەكان ـــە پڕۆژەكان ـــك ل 2-بەشـــداریكردنی خەڵ
جەماوەرییـــەكان. دامـــەزراوە  بنیادنانـــی  لـــە   NGOs

ئـــەوەی پەیوســـتە بـــە بنیادنانـــی وشـــیاری، ئـــەو گفتوگـــۆ 
بەرفراوانەیـــە لـــە نێـــوان  NGOs جەماوەرییـــەكان كـــە 
ـــت  ـــك وشـــیار بێ ـــەوەی كـــە پێویســـتە خەڵ گرنگـــی دەدات ب
لـــە گرفتەكانیـــان و بەشـــداری بكـــەن لـــە بەرپرســـیارێتی 

ـــان. ـــۆ ســـوودی كۆمەڵەكەی ب
كۆكردنـــەوەی خەڵـــك بـــۆ بەشـــداریكردن لـــە پـــڕۆژەكان 
ســـتراتیژییەكی دیكـــەی گرنگـــە كـــە NGOsپشـــتی 
نـــادات  خەڵـــك  هانـــی  تەنیـــا  واتـــە  دەبەســـتێت.  پـــێ 
و  پڕۆگرامـــەكان  و  چالاكـــی  لـــە  بەشـــداریكردن  بـــۆ 
ــە  ــەرچاوەكان بـ ــەوەی سـ ــو كۆكردنـ ــان، بەڵكـ جێبەجێكردنیـ
شـــێوەی نەقـــدی نەوعـــی دەبێـــت و قەناعەتـــی خەڵكیـــان 
بـــۆ دروســـت دەكات دەربـــارەی پێویســـتی و گرنگیـــی 

جەماوەرییـــەكان. پشـــتیوانییە 
هاوبەشـــیكردن،  ســـتراتیژیی  یـــان  نەهـــج،  لـــە 
رێكخراوەكانـــی گەشـــەپێدان دەگەڕێـــن بـــەدوای تێگەیشـــتن 
لـــە گرفتـــە ناوخۆییـــەكان و دۆخـــەكان. لـــە چارەســـەركردنی 
بـــە یەكـــەوە دادەنێـــن.  گرفتەكانـــدا بڕیـــار و پلانـــەكان 
ــەن  ــاو دەكـ ــداری بەرچـ ــە بەشـ ــەو دەزگاكـ ــەردوو كۆمەڵـ هـ
ــەپێدان. ــۆ ئەنجامدانـــی چالاكیـــی گەشـ ــتن بـ ــە پێویسـ كـ

سەرپەرشتیاری پەروەردەیی

